Эссе
«Менин педагогикалык табынтыларым»


Кажы ла ӱредӱчи ӱренчиктердин толо ӧзӱми учун каруулу болот.  Федерал эл-тергеелик ӱредӱ стандарттардын некелтелериле баштамы класстардын ӱренчиктеринин чӱмделге ʝайалталарын темиктирери ол мени ижимнин база бир ʝаан амадузы болуп ʝат. Ӱредӱчиге бу амадуга ʝединерге кажы ла урокто ӱренчиктердин ʝайалталарын темиктирер иштер бӱдӱрер керек. Кажы ла ӱренчиктин ӱредӱде ʝедимдери ʝаныс ла ада-\незинин ырызы эмес, ол бӱткӱл калыктын ʝедими. Онын учун уроктордо балдардын чӱмделге ʝайалталарын темиктирип, ʝӱзӱн-ʝӱӱр башка-башка бӱдӱмдӱ ʝакылталар тузаланар керек.  Уроктордо танынан бойы ʝакылталарды шиндеп, ылгап ла бӱдӱрип билерин тазыктырар. Онойдо ок ʝаан улусла, кура балдарла кожо нак иштеер, ачынышту айалга тӧзӧбӧс, блаашту керекти токыналу ʝартап ийер билгир таскадары. 

Ӱренчиктер ʝӱрӱминде ʝаан ʝедимдерге ʝединзин деп, ӱредӱчи баштамы класстардан ала олордын чӱмделге ʝайалталарын темиктирип, бойынын тӧрӧл алтай калыгыла, кичӱ ле ʝаан тӧрӧлиле, олордын тӱӱкизиле оморкоор кӱӱн-санаага ууландырар; бойынын эллин, угын, онын чӱм-ʝанын билерине, тоорына таскадар.


ФГОС-тын некелтелериле алтай тил ле литературалык кычырыш школдо ӱренер предметтердин тӧс предметтерине кирет. Оны ӱренип тура, уроктордо шинжӱ иштер откӱрип турадыс. Кажы ла балала кожо танынан иштейдис, ол эмезе группаларла. Бу иштерде ада-энелерде бистерди ʝӧмӧп ʝат. Шинжӱ иштер бӱдӱрип тура балдардын чӱмделге ʝайалталары ачылып ла темигет. Онойдо ок уроктордо ʝилбилӱ танынан иштер берилет. Олор балдарды бойлорын терен шӱӱлте-санаалу болрына темиктирет. Jанысла ӱредӱчи олорды чын башкарып ла ууландырып турар керек. 

Кажы ла иштин уч-турултазы бийик кеминде болзын деп, уроктын бажында мотивация берери ле уроктын учындарефлексия откурери. 


Уроктордын бажында мындый методтор откурерге ʝараар: «Ижемʝинин агажы», «Карычактардын ʝаланы», «Jузун онду ʝалбрактар», «Чибичекти ʝарандыр» да о.о. Уроктын бажындагы тургузылган амадуларына ʝедерге уренчиктер урок туркунына башка-башка будумду иштер будурет. 
